
1. Опис на состојбите во областа и дефинирање на проблемот:
Со Законот за вршење на услуги брз трансфер на пари (,,Службен весник на Република Македонија" бр.77/03, 54/07, 48/10, 67/10, 17/11, 135/11, 187/13, 154/15 и 23/16) се уредува начинот и условите за вршење на услуги брз трансфер на пари во Република Македонија.

Согласно член 21 од Законот, давателот на услуга брз трансфер на пари и субагентот се должни да водат единствена евиденција за секоја трансакција на брз трансфер на пари. Дополнително, во членот 24 од Законот е пропишано дека давателот на услуга брз трансфер на пари е должен до Народната банка на Република Македонија да доставува месечни извештаи за поединечните трансакции на трансфер на пари во рок од пет работни дена од истекот на извештајниот период, вклучувајќи податоци и за трансферот на пари извршен преку субагентите.
Во насока на целосна имплементација на софтверското решение за пополнување на годишната пријава за персонален данок на доход од страна на Управата за јавни приходи за сметка на физичките лица, истата има потреба од податоци за поединечните трансакции на трансфер на пари извршени преку давателите на услугата брз трансфер на пари и субагентите. Податоците, покрај досегашните елементи, ќе го содржат и основот по кој е извршена уплатата односно исплатата на пари. Поради тоа, со Предлогот на законот се врши дополнување на содржината на евиденцијата за секоја трансакција на брз трансфер на пари и месечните извештаи за поединечните трансакции на трансфер на пари, во насока на додавање на основот по кој се врши уплатата односно исплатата. 
Исто така, со предложеното законско решение се утврдува обврска за давателите на услугата брз трансфер на пари месечно да доставуваат извештаи покрај до Народната банка и до Управата за јавни приходи. На тој начин, Управата за јавни приходи ќе располага со покомплетна евиденција за сите приливи на средства независно од нивното потекло (подарок, лични трансфери, фамилијарна поддршка, приливи за извршена услуга итн.). 
Дополнително, согласно член 20 од Законот, уплатите врз основа на брз трансфер на пари од Република Македонија не можат да надминат износ од 2.500 евра месечно по поединечно физичко лице, а исплатите врз основа на брз трансфер на пари не можат да надминат износ од 5.000 евра дневно по поединечно физичко лице, така што давателите на услуга брз трансфер на пари и субагентите се должни да се придржуваат кон наведените лимити. Според тоа, во Законот не е предвидена обврска за физичките лица да се придржуваат кон лимитите за уплата, односно исплата врз основа на брз трансфер на пари, поради што со предложеното законско решение се утврдува обврска, покрај давателите на услуга брз трансфер на пари и субагентите, и физичките лица да се придржуваат кон лимитите за уплата, односно исплата врз основа на брз трансфер на пари наведени во член 20 од Законот. Надзор над придржувањето кон лимитите утврдени во Законот од страна на физичките лица ќе врши Министерството за финансии – Државен девизен инспекторат. 
2. Цели на предлог регулативата:

Основните цели поради која се предлага овој закон е:  

· дополнување на содржината на евиденцијата за секоја трансакција  на брз трансфер на пари и месечните извештаи за поединечните трансакции за трансфер на пари, во насока на додавање на основот по кој се врши уплатата, односно исплатата на пари;
· утврдување на обврска за давателите на услуга брз трансфер на пари да доставуваат месечни извештаи за поединечните трансакции на трансфер на пари, вклучувајќи податоци и за трансферот на пари извршен преку субагентите, покрај до Народната банка на Република Македонија и до Управата за јавни приходи и
· доуредување на одредбата која се однесува на лимитите за уплата, односно исплата врз основа на брз трансфер на пари кон која покрај давателите на услуги брз трансфер на пари и субагентите, треба се придржуваат и физичките лица.

3. Можни решенија (опции):

3.1.  Опис на решението „не прави ништо“  
Опцијата “не прави ништо” се користи како параметар за споредба на трошоците и користите од останатите опции (baseline). 
Ова решение значи да не се донесе предложениот Законот за изменување и дополнување на Законот за вршење на на услуги брз трансфер на пари. Ова не е прифатлива опција бидејќи со одбирањето на оваа опција нема да се постигат горенаведените цели.
3.2. Опис на можните решенија (опции) за решавање на проблемот
Донесување на Законот за изменување и дополнување на Законот за вршење на услуги брз трансфер на пари. 

Со донесувањето на законот, Управата за јавни приходи ќе обезбедува податоци за трансферите на пари извршени преку давателите на услуга брз трансфер на пари и субагентите, кои покрај досегашните елементи ќе го содржат и основот по кој се врши секоја уплата односно исплата на пари. Измената се врши со цел Управата за јавни приходи да располага со покомплетна евиденција за сите приливи на средства, независно од нивното потекло. 
4. Проценка на влијание на регулативата:

Можни позитивни и негативни влијанија од секоја од опциите:

4.1.
Економски влијанија  НЕМА

4.2.
Фискални влијанија НЕМА
4.3.
Социјални влијанија НЕМА
4.4.
Влијанија врз животната средина НЕМА

4.5.
Административни влијанија и трошоци – НЕМА

а) трошоци за спроведување 

б) трошоци за почитување на регулативата 

5. Консултации:

5.1.
Засегнати страни и начин на вклучување

Засегнати страни се давателите на услугата брз трансфер на пари, субагентите како и физичките лица даватели/приматели на средства по основ брз трансфер на пари. Засегнатите страни можат да се вклучат на јавна дебата директно преку користење на електронски интерактивни алатки достапни на порталот ЕНЕР (ener.gov.mk).
5.2.
Преглед на добиените и вградените мислења 

Ќе бидат побарани и вградени мислења од Секретаријатот за законодавство и Министерството за информатичко општество и администрација.
5.3.
Мислењата кои не биле земени предвид и зошто

По истекот на 20 дена од поставувањето на Нацрт-извештајот за ПВР и Предлогот на закон на ЕНЕР, ќе бидат побарани мислења од Секретаријатот за законодавство и Министерството за информатичко општество и администрација
6. Заклучоци и препорачано решение:
6.1.
Споредбен преглед на позитивните и негативните влијанија на можните решенија (опции)

а) Опција - решение „не прави ништо“  
Позитивни влијанија - НЕМА

Негативни влијанија:
1. Управата за јавни приходи нема да располага со податоци за трансферите на пари извршени преку давателите на услуга брз трансфер на пари и субагентите;

2. Нецелосна имплементација на софтверското решение за пополнување на годишната пријава за персонален данок на доход од страна на Управата за јавни приходи како резултат на недостатокот на подато за за трансферите на пари извршени преку давателите на услуга брз трансфер на пари и субагентите.
б) Опција - Донесување на Законот за изменување и дополнување на Законот за вршење на услуги брз трансфер на пари. 

Позитивни влијанија:
1. Управата за јавни приходи ќе располага со податоци за трансферите на пари извршени преку давателите на услуга брз трансфер на пари и субагентите;

2. Целосна имплементација на софтверското решение за пополнување на годишната пријава за персонален данок на доход од страна на Управата за јавни приходи.
Негативни влијанија: НЕМА
6.2.
Ризици во спроведувањето и примената на секое од можните решенија (опции)

Нема

6.3.
Препорачано решение со образложение

Се препорачува донесување на Предлогот на закон за изменување и дополнување на Законот за вршење на услуги брз трансфер на пари со цел реализација на горенаведените цели и позитивни влијанија од донесувањето на законот.
7.  Спроведување на препорачаното решение:

7.1.
Потреба од менување на закони и подзаконска регулатива во областа или други сродни области 
ИМА - подзаконска регулатива
7.2.
Потребни подзаконски акти и рок за нивно донесување
ИМА - рок од 60 дена од денот на влегувањето во сила на Законот.
7.3.
Органи на државната управа, државни органи и други органи надлежни за спроведување 
Министерство за финансии и НБРМ
7.4.
Активности за обезбедување на ефикасно спроведување на предлогот на закон

8. Следење и евалуација:

8.1.
Начин на следење на спроведувањето 

Спроведувањето на законот и ефектите од истиот ќе бидат предмет на постојан надзор и следење од страна на Министерството за финансии и НБРМ.
8.2.
Евалуација на ефектите од предлогот на закон и рокови 
Евалуација на ефектите ќе се изврши по истекот на 18 месеци од влегувањето во сила на Законот, имајќи во предвид дека Законот ќе се применува од 1 јули 2018 година.
Изјава од Државен секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот

     Елена Трпковска
  Државен секретар                     

